1. Dandin: Kavyadarsa, Paricchedas 1 & 2 (6th-7th century)

सहोक्तिः सहभावेन कथनं गुणकर्मणां 
अर्थानां यो विनिमयः परिवृत्तिस्तु सा स्मृता   । । २.३५१  । ।
सह दीर्घा मम श्वासैरिमाः सम्प्रति रात्रयः  
पाण्डुराश्च ममैवाङ्गेः सह ताश्चन्द्रभूषणाह्  । । २.३५२  । ।
वर्धते सह पान्थानां मूर्च्छया चूतमञ्जरी   
पतन्ति च समं तेषां असुभिर्मलयानिलाः    । । २.३५३  । ।
कोकिलालापसुभगा सुगन्धिवनवायवः   
यान्ति सार्धं जनानन्दैर्वृद्धिं सुरभिवासराः   । । २.३५४  । ।
इत्युदाहृतयो दत्ताः सहोक्तेरत्र काश्चन  । ।इति सहोक्तिः । ।  
2. Bhamaha: Kavyalamkara (7th century)

तुल्यकाले क्रिये यत्र वस्तुद्वयसमाश्रये   ।
पदेनैकेन कथ्यते सहोक्तिः सा मता यथा   । । ३.३९  । ।
हिमपाताविलदिशो गाढालिङ्गनहेतवः   ।
वृद्धिमायान्ति यामिन्यः कामिनां प्रीतिभिः सह   । । ३.४०  । ।
-------------------

श्लेषादेवार्थवचसोरस्य च क्रियते भिदा   ।
तत्सहोक्त्युपमाहेतु- निर्देशात्त्रिविधं यथा   । । ३.१७  । ।
छायावन्तो गतव्यालाः स्वारोहाः फलदायिनः   ।
मार्गद्रुमा महान्तश्च परेषामेव भूतये   । । ३.१८  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

सहोक्तिः---
#<तुल्यकाले क्रिये यत्र वस्तुद्वयसमाश्रिते  ।
पदेनैकेन कथ्येते सा सहोक्तिर्मता सतां  । । काव्यालङ्कारसंग्रह ५.१५  । ।>#

यत्र वस्तुद्वयसमवेते द्वे क्रिये पदेनैकेन तन्त्रवृत्त्या कथ्येते तत्र सहोक्तिर्नामालङ्कारो भवति  ।
ननुऽसंजहार शरत्कालःऽइत्यादावपि दीपके पदेनैकेन वस्तुद्वयसमवेते द्वे क्रिये कथ्येते  ।
अतश्च तत्रापि सहोक्तित्वं प्राप्नोतीति आसङ्क्योक्तम्---तुल्यकाले इति  ।
यत्र सहादिना पदेन तुल्यकालतामवगम्य वस्तुद्वितयसमाश्रिते द्वे क्रिये कथ्येते तत्र सहोक्तित्वं  ।
न चैवं दीपक इति नातिव्याप्तिः  ।
सहादिना च शब्देन युगपत्कालतायामवद्योत्यमानायां द्वय गतिः  ।
कदाचित्खलु ययोः क्रिययोस्तुल्यकालता ते क्रिये तुल्यकक्षतया स्वाश्रयविश्रान्तत्वेनाभिधीयेते, यता देवदत्त्यज्ञदत्तौ सह भुञ्जाते इति कदाचित्त्वेकाश्रयविश्रान्तायां क्रियायामभिहितायां सहाद्यर्थपर्यालोचनासामर्थ्यादपरस्याश्रयस्य क्रियासंबन्धोऽवगम्यते, यथा देवदत्तो यज्ञदत्तेन सह भूङ्क्त इति  ।
तत्रेह द्वितीया गतिराश्रीयते  ।
शाब्देन रूपेणैकत्र क्रियासंबन्धस्य प्रतीतस्यापरत्रार्थेन रूपेणोन्नीयमानत्वेन वक्रभणिते सद्भावात् ।
एवंविधस्य यत्रैव शोभातिशयविधायित्वं तत्रैव सहोक्तेरलङ्कारता न सर्वत्रेति द्रष्टव्यं  ।
तस्या उदाहरणम्----
द्युजनो मृत्युना सार्धं यस्याजौ तारकामये  ।
चक्रे चक्राभिधानेन प्रैष्येणाप्तमनोरथः  । । काव्यालङ्कारसंग्रह ५.*१५  । ।
यस्य प्रैष्येण इति संबन्धः  ।
अत्र मृत्योर्द्युजनस्य च मनोरथावाप्तिकरणलक्षणे द्वे क्रिये पदेनैकेनोक्ते चक्रेऽवाप्तमनोरथ इति  ।
यद्यप्यवाप्तमनोरथ इति चक्र इति च सुप्तिडन्तत्वभेदेन पदद्वित्वं तथापि क्रियापदद्वितयोपादानव्यावृत्तेर्ववक्षितत्वात्पदेनैकेनेति न विरुध्यते  ।
अथवा चक्रे इति करोति क्रिया सामान्यभूता विशेषमन्तरेणापर्यवस्यन्ती मनोरथावाप्तिलक्षणं विशेषं गर्भीकरोति  ।
अतश्चात्र सत्यप्यनेकपदत्वे एकपदीभाव इव प्रकाशते  ।
तेन एकेन पदेनेत्युक्तं  ।
सार्धं शब्दश्चात्र तुल्यकालतामवद्योतयति  ।
यस्य प्रैष्येणाज्ञाकारिणा चक्रसंज्ञकेन कर्तृभूतेन मृत्युना सार्धमपृथक्कालतया द्युजन आप्तमनोरथः कृत इति  ।
अनेकलोककवलीकरणान्मृत्योर्मनोरथावाप्तिः, द्युजनस्य च शत्रुविनाशात् । ।
5. Anandavardhana: Dhvanyaloka (820-890)

कस्त्वं भोः कथयामि दैव-हतकं मां विद्धि शाखोटकं
वैराग्यादिव वक्षि, साधु विदितं कस्मादिदं कथ्यते  ।
वामेनात्र वटस्तं अध्वग-जनः सर्वात्मना सेवते
न च्छायापि परोपकार-करिणी मार्ग-स्थितस्यापि मे  । ।
न हि वृक्ष-विशेषेण सहोक्ति-प्रत्युक्ती सम्भवत इत्यविवक्षिताभिधेयेनैवानेन श्लोकेन समृद्धासत्-पुरुष-समीप-वर्तिनो निर्धनस्य कस्यचिन्मनस्विनः परिदेवितं तात्पर्येण वाक्यार्थीकृतं इति प्रतीयते  । विवक्षितत्वाविवक्षितत्वं यथा-
उत्पथ-जाताया अशोभनाया फल-कुसुम-पत्र-रहितायाः  ।
बदर्या वृत्तिं ददत्-पामारः भोः हसिष्यसे  । ।
अत्र हि वाच्यार्थो नात्यन्तं सम्भवी न चासम्भवी  । तस्माद्वाच्य-व्यङ्ग्ययोः प्राधान्याप्राधान्ये यत्नतो निरूपणीये  । । ध्वा_३.४०  । ।
---------------------

6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

सहोक्त्त्युपमाहेत्वलङ्काराणां हि भूयसा श्लेषानुग्राहकत्वं  ।
-----------

लोचनं --- भामहो न्यरूपयत्---ऽतत्सहोक्त्युपमाहेतुनिर्देशात्र्रिविधम्ऽ इत्युक्त्या न त्वन्यालङ्कारानुग्रहनिराचिकीर्षया  ।
----------

त्वदीयकुचकलशन्यस्तकालागरुपत्रभङ्गरचनामन्मथोद्दीपनकारिणो चन्द्रवर्तिनीयं कुवलयदलश्यामला कान्तिश्चैवमेव करोतीति वक्तृनायकचाटुवाक्यार्थस्य प्रतीत्या प्रतिवस्तूपमाया ध्वनिरित्यर्थः  ।
हेतुतामिति  ।
सुधाधामत्वरूपयोगार्थस्येति शेषः  ।
शोभाभिः सह उद्दीपयति इति च पाठः  ।
लोचनं व्यनक्तीति हेत्वलङ्कारध्वनिरपि  ।
त्वदीयकुचशोभा मृगाङ्कशोभा च सह मदनमुद्दीपयत इति सहोक्तिध्वनिरपि  ।
8. Kuntaka: Vakroktijivita, with auto-commentary (950-1050)

समासोक्तिः सहोक्तिश्च नालङ्कारतया मता   ।
अलङ्कारान्तरत्वेन शोभाशून्यतया तथा   । । वक्रोक्तिजीवित ३.५१  । ।
--------------

"सहोक्तिश्च नालङ्कारतया मता" पूर्वोक्तेनैव हेतुद्वयेन   ।
तथा च लक्षणमुदाहरणं चैतस्याः--- 
तुल्यकालक्रिये यत्र वस्तुद्वयसमाश्रये   ।
वाक्येनैकेन कथ्येते सा सहोक्तिर्मता यथा   । । टीका ३.१९३  । ।
हिमपाताविलदिशो गाढालिङ्गनहेतवः   ।
वृद्धिमायान्ति यामिन्यः कामिनां प्रीतिभिः सह   । । टीका ३.१९४  । ।
अत्र परस्परसाम्यसमन्वयो मनोहारितानिबन्ध (न) मित्युपमैव तदभावे, "शिष्येण सहोपाध्यायः पठति", "पुत्रेण सह पिता तिष्ठति " इत्यादौ शोभाशून्यत्वेऽपि सा स्याथ् ।
तदेवमेतयोः युक्तियुक्तमलङ्करणत्वमपसार्य प्रमाणोपपन्नमभिधत्ते   ।
तत्र सहोक्तेस्तावत्---
_________________________________________________________________

यत्रैकेनैव वाक्येन वर्णनीयार्थसिद्धये   ।
उक्तिर्युगपदर्थानां सा सहोक्तिः सतां मता   । । वक्रोक्तिजीवित ३.५२  । ।
यत्रेत्यादि   ।
सा सहोक्तिरलङ्कृतिः, "मता" =  प्रतिभाता, "सतां" तद्विदां संमतेत्यर्थः   ।
कीदृशी---"यत्र"  = यस्यां, "एकेनैव वाक्येन" अभिन्नेनैव पदसमूहेन "अर्थानां" वाक्यार्थतात्पर्यभूतानां वस्तूनां "युगपत्" = तुल्यकालं "उक्तिः" = अभिहितिः   ।
किमर्थं---"वर्णनीयार्थसिद्धये" = "वर्णनीयस्य" = प्रधानत्वेन विवक्षितस्यार्थस्य "सिद्धये" = संपत्तये   ।
तदिदमुक्तं भवति---यत्र वाक्यान्तरवक्तव्यमपि वस्तु प्रस्तुतार्थनिष्पत्तये विच्छित्त्या तेनैव वाक्येनाभिधीयते   ।
यथा 
हे हस्त दक्षिण मृतस्य शिशोर्द्विजस्य जीवातवे विसृज शूद्रमुनौ कृपाणं  ।
रामस्य पाणिरसि निर्भरगर्भखिन्न- देवीविवासनपटोः करुणा कुतस्ते   । । टीका ३.१९५  । ।
अत्र मुख्यार्थसिद्धये यद्(वाक्यांन्तरा)भिधेयं वस्तु विच्छित्त्या तदेकेनैव (वाक्येनो) पनिबद्धं  ।
यदि च न्याय्यत्वा दवश्यं करणीयमपि निकृतिलक्षणं वस्तु करुणास्पदत्वादकरणीयकल्पं (तथापि) नैवोपेक्षणीयानुष्ठानम्; निर्भरगर्भखिन्नदेवीविवासनपटोः दाशरथेः पाणिरसीत्युचितानुरोधित्वात्कुतस्ते करुणा(संभवः)तदवध्यस्यापि शूद्रमुनेः ब्राह्मणशिशुजीवितरक्षणाय मण्डलाग्रं समर्पयेत्येकं वस्तु   ।
द्वितीयं, यदि न्याय्यमवश्यकरणीयमपि तथाविधकारुणिकत्वादुदारचेतसा न करणीयमेवेति मन्यसे, तथापि रामस्य निर्भरगर्भखिन्नदेवीविवासनपटोः निष्करुणचूडामणेः करस्त्वमिति मुनिमारणं कियन्मात्रं तवेति विप्रलम्भशृङ्गारपरिपोषात्किमपि रामशब्दस्य रूढिवैचित्र्यवक्रत्वमुभयत्रापि स्फुरति   ।
तथा च--- 
उच्यतां स वचनीयमशेषं नेश्वरे परुषता सखि साध्वी   ।
आनयैनमनुनीय कथं वा विप्रियाणि जनयन्ननुनेयः   । । टीका ३.१९६  । ।
किं गतेन न हि युक्तमुपैतुं कः प्रिये सुभगमानिनि मानः   ।
योषितामिति कथासु समेतैः कामिभिर्बहुरसा धृतिरूहे   । । टीका ३.१९७  । ।
अत्र विच्छित्त्या तात्पर्यार्थवाचकमुपनिबद्धं  ।
तथाहि---नायिकायाः सख्याश्चावबद्धयोरपि प्रत्येकं वल्लभतत्सन्धानप्रवणतया सकलमेव वाक्यं (वाचक) मिति प्रतीयते   ।
यथा वा--- 
सर्वक्षितिभृतां नाथ दृष्टा सर्वाङ्गसुन्दरी   ।
रामा रम्या वनोद्देशे मया विरहिता त्वया   । । टीका ३.१९८  । ।
अत्र प्रधानभूतविप्रलम्भशृङ्गाररसपरिपोष (विच्छित्त) ये वाक्यार्थद्वयमुपनिबद्धं  ।
ननु चानेकार्थसंभवेऽत्र श्लेषानुप्रवेशः कथं न भवतीति ? अभिधीयते   ।
तत्र यस्मात्द्वयोरेकतरस्य वा मुख्यभावे श्लेषः, अत्र पुनस्तथाविधाभावात्, बहूनां द्वयोर्वा सर्वेषां गुणभावः प्रधानार्थपरत्वेनावसानाथ् ।
अन्यच्च तस्मिन्नेकेनैव शब्देन युगपत्प्रदीपप्रकाशवदर्थद्वयप्रकाशनं शब्दार्थद्वयप्रकाशनं वेति शाब्दस्तत्र सामान्यार्थो विजृम्भते   ।
सहोक्तौ पुनस्तथाविधस्याङ्गभावादेकेनै(व) वाक्येन पुनः पुनरावर्तमानतया वस्त्वन्तरप्रकाशनं विधीयते, तस्मादावृत्तिरत्र शब्द (स्य) प्राधान्यतां प्रतिपद्यते   ।
(यदि) "सर्वक्षितिभृतां नाथ" इत्यत्र वाक्यैकदेशे श्लेषानुप्रवेशः संभवतीत्युच्यते, तथापि न कश्चिद्दोषः, यस्मादलङ्करणमलङ्करणान्तरं क्वचिदङ्गभावं गमयतीति   ।
अत्र वाक्यैकदेशे श्लेषस्याङ्गत्वं, मुख्यभावः पुनः सहोक्तेरेव   ।
(ननु) तदेवमावृत्त्या वस्त्वन्तरावगतौ सहोक्तेः सहभावाभावादर्थान्येपरिहाणिः प्रसज्यते, नैतदस्ति   ।
यस्मात्सहोक्तिरित्युक्तम्, न पुनः सहप्रतिपत्तिरिति   ।
तेनात्यन्तसहभावाभिधानमेव (सं) प्रतिपन्नमुत्कर्षावगतेरिति न किञ्चिदसंबद्धं  ।
कैश्चिदेषा समासोक्तिः सहोक्तिः कैश्चिदुच्यते   ।
अर्थान्वयात्सा विद्वद्भिरन्यैरन्यत्वमेतयोः   । । टीका ३.१९९  । ।
इत्यन्तरश्लोकः   ।
एवं गुणभूतादपि स्वरूपोत्कर्षमाहात्म्यादलङ्कारसामान्यस्वभावाथ् ।
कांश्चिदलङ्कारानमिधायेदानीं विभूषणत्वादेव तथविधान्गुणभूतानुपक्रमते   ।
9. Mammata: Kavyaprakasa (11th century)

#<सा सहोक्तिः सहार्थस्य बलादेकं द्विवाचकं  । । मम्मट काव्यप्रकाशकारिका ११२  । ।>#

एकार्थाभिधायकमपि सहार्थबलात्यतुभयस्याप्यवगमकं सा सहोक्तिः  । यथा
     {सह दिअहणिसांहि दीहरा सासदण्डा
          सह मणिवलयेंहि बाहधारा गलन्ति  ।
     तुह सुहा विओए तीअ उब्बिग्गिरीए
          सह अ तणुलदाए दुब्बला जीविदासा  । ।४९५ । ।}

     [सह दिवसनिशाभिर्दीर्घाः श्वासदण्डाः
          सह मणिबलयैर्वाष्पधारा गलन्ति  ।
     तव सुभग वियोगे तस्या उद्विग्नायाः
          सह च तनुलतया दुर्बला जीविताशा  । ।]
                    %<(ऱाजशेखर कर्पूरमञ्जरी  २.९)>%

श्वासदण्डादिगतं दीर्घत्वादि शाब्दं दिवसनिशादिगतं तु सहार्थसामर्थ्यात्प्रतिपद्यते  । ।११२ । ।
10. Mammata: Kavyaprakasa [Karikavali]

सा सहोक्तिः सहार्थस्य बलादेकं द्विवाचकं  । । ११२  । ।
11. Vamanacarya Ramabhatta Jhalakikar’s Balabodhini commentary

#<सा सहौक्तिः सहार्थस्य बलादेकं द्विवाचकं  । ।११२ । ।>#

एकार्थाबिधायकमपि सहार्थबलात्यतुभयस्याप्यवगमकं सा सहोक्तिः  ।
यथा सह दिअहणिसाहिं दीहरा सासदण्डा सह मणिवलयेहिं बाप्पधारा गलन्ति  ।
तुह सुहा विओए तीअ उव्विग्गिरीए सह अ तणुलदाए दुब्बला जीविदासा  । । ४९५  । ।
श्वासदण्डादिगतं दीर्गत्वादि शाब्दं दिवसनिशादिगतं तु सहार्थसामर्थ्यात्प्रतिपद्यते  । ।
(सू- १७१)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)
18. Ruyyaka [Rajanaka]: Alamkarasarvasva, Sutras 1-34 (1150)

सूत्र ३०:
उपमानोपमेययोरेकस्य प्राधान्यनिर्देशेऽपरस्य सहार्थसंबन्धे सहोक्तिः  । । ३०  । ।
भेदप्राधान्य इत्येव  ।
गुणप्राधानभावनिमित्तकमत्र भेदप्राधान्यं  ।
सहार्थप्रयुक्तश्च गुणप्राधानभावः  ।
उपमानोपमेयत्वं चात्र वैवक्षिकम्, द्वयोरपि प्राकरणिकत्वादप्राकरणिकरणिकत्वाद्वा  ।
सहार्थसामर्थ्याद्धि तयोः तुल्यकक्षत्वं  ।
तत्र तृतीयान्तस्य नियमेन गुणत्वादुपमानत्वं  ।
अर्थाच्च परिशिष्टस्य प्रधानत्वादुपमेयत्वं  ।
शब्दश्चात्र गुणप्राधानभावः  ।
वस्तुतस्तु विपर्ययोऽपि स्यात् ।
तत्र नियमेनातिशयोक्तिमूलत्वमस्याः  ।
सा च कार्यकारणप्रतिनियमविपर्ययरूपा अभेदाध्यवसायरूपा च  ।
अभेदाध्यवसायश्च श्लेषभित्तिकोऽन्यथा वा  ।
साहित्यं चात्र कत्रादिनानाभेदं ज्ञेयं  ।
तत्र च -
ऽकार्यकारणप्रतिनियमविपर्ययरूपा यथा - 
ऽभवदपराधैः सार्धं संतापो वर्धतेतरामस्याःऽ  ।
अत्रापराधानां संतापं प्रति हेतुत्वेऽपि तुल्यकालत्वेनोपनिबन्धः  ।
श्लेषभित्तिकाभेदाध्यवसायरूपा यथा -
ऽअस्तं भास्वान्प्रयातः सह रिपुभिरयं संह्नियन्तां बलानिऽ  ।
अत्रास्तं गमनं श्लिष्टं  ।
अस्तमित्यस्योभयार्थत्वात् । ।
__________

तदन्यथारूपा यथा -
ऽकुमुदवनैः सह संप्रति विघटन्ते चक्रवाकमिथुनानिऽ  ।
अत्र विघटनं संबन्धिभेदाद्भिन्नं न तु श्लिष्टं  ।
एतद्विशेषपरिहारेण सहोक्तिमात्रं नालङ्कारः  ।
यथा-
ऽअनेन सार्धं विहराम्बुराशेस्तीरेषु तालीवनमर्मरेषुऽ इत्यादौ  ।
एतान्येव कर्तृसाहित्ये उदाहरणानि  ।
कर्मसाहित्ये यथा -ऽद्युजनो मुत्युना सार्धं यस्याजौ तारकामये  ।
चक्रे चक्राभिधानेन प्रेष्येणात्पमनोरथःऽ  । ।
अत्र करोतिक्रियापेक्षया द्युजनस्य मृत्योश्च कर्मत्वं  ।
एषा च मासयापि भवन्ती दृश्यते  ।
यथा-
ऽउत्क्षित्पं सह कौशिकस्य पुलकैः सार्धं मुखैर्नामितं भूपानां जनकस्य संशयधिया साकं समास्फालितं  ।
वैदेह्या मनसा समं च सहसाकृष्टं ततो भार्गव- प्रौढाहङ्कृतिकन्दलेन च समं तद्भग्नमैशं धनुःऽ  । ।
19. Jayaratha’s Vimarsini ((1150-1200 AD)

सूत्र ३०ः
#<

उपमानोपमेययोरेकस्य प्राधान्यनिर्देशेऽपरस्य सहार्थसंबन्धे सहोक्तिः  । । ३०  । ।
भेदप्राधान्य इत्येव  ।
गुणप्राधानभावनिमित्तकमत्र भेदप्राधान्यं  ।
सहार्थप्रयुक्तश्च गुणप्राधानभावः  ।
उपमानोपमेयत्वं चात्र वैवक्षिकम्, द्वयोरपि प्राकरणिकत्वादप्राकरणिकरणिकत्वाद्वा  ।
सहार्थसामर्थ्याद्धि तयोः तुल्यकक्षत्वं  ।
तत्र तृतीयान्तस्य नियमेन गुणत्वादुपमानत्वं  ।
अर्थाच्च परिशिष्टस्य प्रधानत्वादुपमेयत्वं  ।
शब्दश्चात्र गुणप्राधानभावः  ।
वस्तुतस्तु विपर्ययोऽपि स्यात् ।
तत्र नियमेनातिशयोक्तिमूलत्वमस्याः  ।
सा च कार्यकारणप्रतिनियमविपर्ययरूपा अभेदाध्यवसायरूपा च  ।
अभेदाध्यवसायश्च श्लेषभित्तिकोऽन्यथा वा  ।
साहित्यं चात्र कत्रादिनानाभेदं ज्ञेयं  ।
तत्र च -
ऽकार्यकारणप्रतिनियमविपर्ययरूपा यथा - 
ऽभवदपराधैः सार्धं संतापो वर्धतेतरामस्याःऽ  ।
अत्रापराधानां संतापं प्रति हेतुत्वेऽपि तुल्यकालत्वेनोपनिबन्धः  ।
श्लेषभित्तिकाभेदाध्यवसायरूपा यथा -
ऽअस्तं भास्वान्प्रयातः सह रिपुभिरयं संह्नियन्तां बलानिऽ  ।
अत्रास्तं गमनं श्लिष्टं  ।
अस्तमित्यस्योभयार्थत्वात् । ।>#

--------------------

३०ः
उपमानेत्यादि  ।
किंहेतुकं चात्र भेदप्राधान्यमित्याशङ्क्याह-गुणेत्यादि  ।
गुणप्राधानभावोऽपि किंहेतुक इत्याह-सहार्थेत्यादि  ।
एकस्य प्रधान्यभूतविभक्तिनिर्देशादन्यस्य च विधिविभक्तिनिर्देशात् ।
वैवक्षिकमिति न पुनर्वास्तवं  ।
उपमानोपमेयत्वं हि द्वयोस्तुल्यकक्षत्वेभवति तच्चात्र किंनिमित्तकमित्थाशङ्क्याह-सहार्थेत्यादि  ।
परिशिष्टस्येति प्रथमान्तस्य  ।
शाब्द इति न पुनरार्थः , वस्तुतो विपर्ययस्यापि संभवात् ।
एवं गुणप्रधानभावनिमित्तकं भेदप्राधान्यमपि शाब्दमेवात्र ज्ञेयं  ।
वस्तुतो हि सादृश्यैव पयवसानाद्भेदाभेदयोस्तुल्यत्वेनैव प्रतीतिः  ।
तस्माच्छ्राब्दमेव भेदप्राधान्यमाश्रित्येहास्या वचनं  ।
विपर्यय इति  ।
प्रधानविभक्त्या निर्दिष्टस्याप्राधान्यं गुणविभक्त्या च निर्दिष्टस्य प्राधान्यं  ।
नियमेनेति  ।
अनेनातिशयोक्त्यानुप्राणनमन्तरेणालङ्कारत्वमेवास्या न भवतीति ध्वनितं  ।
सेत्यतिशयोक्तिः  ।
कार्यकारणयोः प्रतिनियमस्य क्रमस्य विपर्ययस्तुल्यकालत्वादिनोक्तेः  ।
अन्यथेति अश्लेषरूपः  ।
तदेवमस्या अतिशयोक्तिभेदचतुष्टयमनुप्राणकं  ।
कत्रादीति आदिशब्दात्कर्मादयः  ।
तत्रेति निर्धारणे  ।
[कार्यकारणप्रतिनियमविपर्ययरूपेति]  ।
अस्यामनुप्राणकत्वेन स्थितेति शेषः  ।
अत्रापराधानां शाब्दो गुणभावः  ।
वस्तुतस्तु प्राधान्यं तेषामेव,प्रतिपाद्यत्वात् ।
एवमन्यत्र ज्ञेयं  ।
ऽक्षयमेति सा वराकी स्नेहंन समं त्वदीयेनऽ इत्यस्यार्धं  ।
ऽकुर्वन्त्वात्पा हतानां रणशिरसि जना वह्णिसाद्देहभारानश्रून्मिश्रं कथञ्चिद्वदतु जलममी बान्धवा बान्धवा बान्धवेभ्यः  ।
मार्गन्तां ज्ञातिदेहान्हतनरगहने खण्डितान्गृध्रकङ्कैःऽ इत्यस्याद्यं पादत्रयं  ।
__________

३० ।१ः
#<

तदन्यथारूपा यथा -
ऽकुमुदवनैः सह संप्रति विघटन्ते चक्रवाकमिथुनानिऽ  ।
अत्र विघटनं संबन्धिभेदाद्भिन्नं न तु श्लिष्टं  ।
एतद्विशेषपरिहारेण सहोक्तिमात्रं नालङ्कारः  ।
यथा-
ऽअनेन सार्धं विहराम्बुराशेस्तीरेषु तालीवनमर्मरेषुऽ इत्यादौ  ।
एतान्येव कर्तृसाहित्ये उदाहरणानि  ।
कर्मसाहित्ये यथा -ऽद्युजनो मुत्युना सार्धं यस्याजौ तारकामये  ।
चक्रे चक्राभिधानेन प्रेष्येणात्पमनोरथःऽ  । ।
अत्र करोतिक्रियापेक्षया द्युजनस्य मृत्योश्च कर्मत्वं  ।
एषा च मासयापि भवन्ती दृश्यते  ।
यथा-
ऽउत्क्षित्पं सह कौशिकस्य पुलकैः सार्धं मुखैर्नामितं भूपानां जनकस्य संशयधिया साकं समास्फालितं  ।
वैदेह्या मनसा समं च सहसाकृष्टं ततो भार्गव- प्रौढाहङ्कृतिकन्दलेन च समं तद्भग्नमैशं धनुःऽ  । ।>#

--------------------

३० ।१ः
सह कमलैर्ललनानां मानः संकोचमायाति इत्यस्यार्धं  ।
एतद्विशेषपरिहारेणेति अतिशयोक्त्यनुप्राणनमन्तरेण  ।
ऽद्वीपान्तरानीतवङ्गपुष्पैरपाकृतस्वेदलवा मरुद्भिःऽ इति द्वितीयमर्धं  ।
एतानीति समनन्तरोक्तानि  ।
यमापेक्षया द्युजनस्यानन्तरमात्पमनोरथत्वमिति आदिपश्चाद्भावेन क्रमिकयोस्तुल्यकालत्वेनोक्तिः  ।
यथा वा - 
ऽभाग्यैः समं समुत्पन्नं प्रजाभिः सह लालितं  ।
वर्धितं सुकृतैः सार्धमर्णोराजमसूत साऽ  । ।
अत्र समुत्पत्त्यनन्तरं तद्भाग्यानामुत्पत्तिरिति क्रमिकयोः समकालत्वं  ।
अस्याश्च शुद्धसामान्यरूपत्वं यथा - 
ऽमलऽणिलेण सह सोरहवासिएण दैआणं  ।
वड्ढन्ति बहलस्ॐआलपरिमला सासणिउरंबाऽ  । ।
(ऽमलयानिलेन सह सौरभवासितेन दयितानां  ।
वर्धन्ते बैलसुकुंमारपरिमला श्वासनिकुरम्बाःऽ)  । ।
अत्र सौरभपरिमलयोः शुद्धसामान्यरूपत्वं  ।
बिम्बप्रतिबिम्बभावो यथा - 
ऽदिनारारणिउरंबा कणऽअलकडारेणिविप्फुरिआ  ।
विअशन्ति परिमलभरोब्भडेहिं कमलकिरहिं समंऽ  । ।
(ऽदिनकर-कर-निकुरम्बा कनकाचल-कटक-रेणु-विस्फुरिताः  ।
विकसन्ति परिमलभरोद्भटैः कमलाकरैः सार्धम्ऽ)  । ।
अत्र कनकाचलकटकरेणुविच्छुरितत्वस्य परिमलभरोद्भटत्वं बिम्बप्रतिबिम्बत्वेन निर्दिष्टं  ।
20. Vidyacakravartin’s Samjivani

चन्द्रेण सह मुखमिति सहोक्तिः  ।
-------------------

सर्हेक्तिं सूत्रयति- 
#<उपमानोपमेययोरेकस्य प्राधान्यनिर्देशेऽपरस्य सहार्थसम्बन्धे सहोक्तिः  । २९  । ।>#

अधिकारमनुस्मारयन्सामग्रीमस्या विविनक्ति-भेदप्राधान्य इत्येवेत्यादिना  ।
ननु सहार्थ तया तुल्यकक्ष्ययोः कथं भेदप्रधानतेत्यत आह-गुणप्रधानभावेत्यादि  ।
सत्यं  ।
सहार्थसामर्थ्यात्साधर्म्यमेवात्र  ।
भेदप्राधान्यं तु व्यतिरेकनयेन साधार्म्यभित्ति कमिह न भवति अपि तु गुणा प्रधानभावभित्तिकमिति यावत् ।
ननु समानयोगत्वे गुणप्राधानभावोऽपि कीदृगीत्यत आह-सहार्थप्रक्तेति  ।
सहार्थो हि तृतीयां तं गुणत्वेन प्रयोजयति  ।
ननु सहार्थत्वे क उपमानोपमेयभाव इत्यत आह-उपमानोपमेयत्वं चेत्यादि  ।
तद्धि तृतीयान्तस्य विशेषणत्वादुपमानत्वं विवक्ष्यते  ।
इतरस्य तु विशेष्यत्वादुपमेयत्वं  ।
अतो वैवक्षिकमेव न तु वास्तवमिति भावः  ।
अवास्ततत्वे हेतुमाह-द्वयोरपीत्यादि  ।
ननु द्वयोः प्राकरणिकत्वमेवाप्राकरणिकत्वमेव वेतिकिं नियामकमित्यत आह-सहार्थसामर्थ्यादिति  ।
ननु तर्हि वैवक्षिकत्वे कतरत्केन रूपेण विवक्ष्यतामित्यत आह-तृतीयान्तस्येत्यादि  ।
ननु प्रधानमपि तृतीयान्तेन निर्देशमर्हतीत्यत आह-शाब्दश्चेति  ।
सहशब्दो हि नियमेन तृतीयान्तस्य शाब्दगुणत्वं कल्पयति  ।
इतरस्य तु प्राधान्यं  ।
तर्हि अर्थापेक्षया का स्थितिरित्यत आह-वस्तुतस्त्विति  ।
गुणस्यापि प्राधान्यं, प्रधानस्यापि गुणत्वं विपर्ययः  ।
अपिशब्दादनवस्थितिरपि  ।
एवं न्यायक्रमे स्थितेऽपि विशेषोऽन्योऽस्याः प्रयोजक इत्याह-तत्रापीत्यादि  ।
अतिशयोक्तिरपि न साकल्येन अस्या मूलमित्यत आह-सा चेत्यादि  ।
कार्यकारणप्रतिनियमविपर्ययोऽत्र तुल्यकालता न तु कार्यस्य पूर्वकालता सहार्थत्वात् ।
अभेदाध्यवसायस्तु द्विधा भवतीत्याह-अभेदाध्यवसायश्चेत्यादि  ।
तेनेयं त्रिविधोपक्षित्पा  ।
वैचित्र्यान्तरमुपक्षिपति-साहित्यं चात्र्येत्यादि  ।
कर्तृकर्मादि साहित्यनिबन्धनेनापि प्राभेदेन प्रथत इति यावत् ।
क्रमेणोदाहरणानि  ।
भवदपराधैरिति- अत्रापराधानां तृतीयान्तत्वाद्गुणता  ।
सन्तापस्य प्रथमान्तत्वात्प्रधानता  ।
अतो गुणप्रधानभाव निबन्धनैवात्र भेदप्रधानता, न पुनर्वृद्धिक्रियानिबन्धना  ।
स च गुणप्रधानभावः सहार्थप्रयुक्तः  ।
द्वयोश्च प्राकरणिकत्वादुपमानोपमेयभावो वैवक्षिकः  ।
अपराधानां च तृतीयान्तत्वात्विशेषणानामुपमानत्वं नियतमपराधा यथा वर्धन्त इति  ।
सन्तापस्य तु प्रधानत्वादुपमेयत्वं सन्तापस्तथा वर्धत इति  ।
स चायं गुणप्रधानभावः शाब्दः  ।
अर्थं व्यपेक्ष्य तु सन्ताप एव (इव)अपराधा वर्धन्त इत्यपि प्राप्तेः  ।
न्याय क्रमोऽयं उदाहरणान्तरेष्वपि योजनीयः  ।
अत्र कार्यकारणसमकालत्वलक्षणातिशयोक्तिर्मुलमिति दर्शयति-अत्रापराधानामित्यादि  ।
अस्तं भास्वानिति-संह्रियन्तां विप्रकीर्णानि एकीक्रियन्तामित्यर्थः अत्र श्लेषाभित्तिकाभेदाध्यवसायरूपा मूलमिति दर्शयति-अत्रास्तङ्गमनमित्यादि  ।
अस्तं एकदा गिरिः अन्यदात्ववसाद इत्युभयार्थत्वं  ।
कुमुददलैरिति-अत्र पुनः अश्लेषभित्तिकाभेदाध्यवसायरूपमूलमिति दर्शयति-अत्र विघटनमित्यादि  ।
एवमतिशयोक्तिमूलत्वादिलक्षणो यो विशेषः तदभावे सहोक्तिमात्रं नालङ्कार इति व्युत्पादयति-एतद्विशेषेति  ।
प्रत्युदाहरति-अनेन सार्धमिति  ।
कर्तृसाहित्यलक्षणं वैचित्र्यमप्येष्वेव दर्शितमित्याह-एतान्येवेति  ।
एषु हि सन्तापापराधादि कर्तृसाहित्यम्-द्युजन इति  ।
द्युजना देवाः  ।
द्युजनस्य मृत्युना सह मनोरथावात्पिः दैत्यबलक्षयः  ।
अत्र कर्मसाहित्यं दर्शयति-अत्र करोतिक्रियेत्यादि  ।
द्युजनमृत्योः आत्पिक्रियापेक्षया कर्तृत्वेऽपि तस्योपसर्जनत्वात्नेह कर्तृसाहित्यं  ।
या तु (चक्र इति)प्रधानभूता करोतिक्रिया तदपेक्षया कर्मत्वात्कर्मसाहित्यमेतदिति यावत् ।
एवं करणादिसाहित्यवैचित्र्यमुन्नेयं  ।
अथ पुनर्वैचित्र्यायाह-इयं चेति  ।
उत्प्रेक्षित्पमिति  ।
धनुष उत्क्षेपः ज्यावन्धसङ्घट्टनं  ।
आस्फालनमाकर्षः  ।
शिलीमुखमोक्ष इत्यादि क्रमिकाणि धानुष्ककर्माणि  ।
तत्रा कर्षणमात्रान्तं परिपणानात्तावन्त्येवोपवर्णितानि  ।
तत्रातिवत्सलस्य कौशिकस्य पुलकानां धनुरुत्क्षेपसम समयमुत्क्षेपः, मत्सरग्रस्तत्वातुत्क्षेपमात्रा परितोषितानां भूपानां धनुर्नति(सम)समयं मुखनतिः  ।
परिपणताकर्षणस्य जनकस्य नत्यन्तं संशयानुवृत्तेः  ।
ज्यास्फालनसमसमयं संशयबुद्ध्यास्फानं  ।
वैदेह्याः पुनः परिपणनसिद्ध्यन्तमनाकृष्टमनःसमाकर्षसमसम(यं)म(नः)समाकर्षः  ।
भार्गवाहङ्कृतिकन्दलस्य तु धनुर्भङ्गान्तमभग्रस्य भङ्गसमसमयं भङ्गःश्रीमता रामचन्द्रेणाकारीति समन्वयात्कर्मसाहित्यमिह मालात्वेनावतिष्ठते  ।
एवमन्यदपि मालात्वेन ज्ञेयं  ।
गुणप्राधानभावो यः शाब्दस्तेन भिदोत्कटा  ।
संश्रितातिशयोक्तिं च सहोक्तिःसमयोर्मता  । ।
अथ विनोक्त्यौ सङ्गतिमाह-सहोक्तिप्रतिभटेत्यादि-प्रतिभटभूतां प्रतियोगिभूतां  ।
21. Jayadeva [alias Piyusavarsa]: Candraloka (1200 AD)

सहोक्तिः सहभावश्चेद्भासते जनरञ्जनः   ।
दिगन्तं अगमद्यस्य कीर्तिः प्रत्यर्थिभिः सह   । । ५.५९  । ।
22. Visvanatha kaviraja: Sahityadarpana ) (1384 AD)

#<सहार्थस्य बलादेकं यत्र स्याद्वाचकं द्वयोः  । । साहित्यदर्पण १०.५४  । ।>#

#<सा सहोक्तिर्मूलभूतातिशयोक्तिर्यदा भवेत् ।>#

अतिशयोक्तिरप्यत्राभेदाध्यवसायमूला कार्यकारणपौर्वापर्यविपर्ययरूपा च  ।
अभेदाध्यवसायमूलापि श्लेषभित्तिकान्यथा च  ।
क्रमेणोदाहरम्--
"सहाधरदलेनास्या यौवने रागभाक्प्रियः"  ।
अत्र रागपदे श्लेषः  ।
"सह कुमुदकदम्बैः कालमुल्लासयन्तः सह घनतिमिरौघैर्धैर्यमुत्सारयन्तः  ।
सह सरसिजषण्डैः स्वान्तमामीलयन्तः प्रतिदिशममृतांशोरंशवः सञ्चरन्ति"  । ।
इदं मम  ।
अत्रोल्लासादीनां संबन्धिभेदादेव भेदः, न तु श्लिष्टतया  ।
"सममेव नराधिपेन सा गुरुसंमोहविलुप्तचेतना  ।
अगमत्सह तैलबिन्दुना ननु दीपार्चिरिव क्षितेस्तलम्"  । ।
इयं च मालयापि संभवति  ।
यथोदाहृते "सह कुमुदकदम्बैः--" इत्यादौ  ।
"लक्ष्मणेन समं रामः काननं गहनं ययौ"  ।
इत्यादौ चातिशयोक्तिमूलाभावान्नायमलङ्कारः  ।
23. Mahesvarabhatta’s Vijnapriya and 24. Anantadasa’s Locana (1400)

#<सहार्थस्य बलादेकं यत्र स्याद्वाचकं द्वयोः  । । साहित्यदर्पण १०.५४  । ।>#

#<सा सहोक्तिर्मूलभूतातिशयोक्तिर्यदा भवेत् ।>#

     ************* टीका *************
     #<विज्ञप्रियः>#

     (वि, स) सहोक्त्यलङ्कारमाह---सहार्थस्येति  ।
     वाचकं द्वयोरिति  ।
     उभयत्र स्वार्थान्वयबोधकमित्यर्थः  ।
     भिन्नविभक्तिकमपि पदं साहार्थस्य बलात्समानविभक्तिकभिन्नविभक्तिकपदार्थयोरभेदेन स्वार्थान्वयबोधकमित्यर्थः  ।
     #<लोचना>#

     (लो, ओ) सहार्थस्य सहपर्य्यायशब्दस्य  ।
     एकं क्रिया, गुणो वा  ।
     मूलभूता, बीजभूता  ।
     ********** टीका संपूर्ण **********
अतिशयोक्तिरप्यत्राभेदाध्यवसायमूला कार्यकारणपौर्वापर्यविपर्ययरूपा च  ।
अभेदाध्यवसायमूलापि श्लेषभित्तिकान्यथा च  ।
क्रमेणोदाहरम्--
     ************* टीका *************
     #<विज्ञप्रियः>#

     (वि, ह) अभेदाध्यवसायमूलेति  ।
     नच भेदाध्यवसायस्यैव अतिशयोक्तित्वेन सा कथं तन्मूलेति वाच्यम्, शब्दस्यैवाध्यवसायस्यातिशयोक्तिचेन तस्या वक्तृतदध्यवसायमूलत्वात् ।
     भित्तिराश्रयः स्लेषाश्रितेत्यर्थः  ।
     ********** टीका संपूर्ण **********
"सहाधरदलेनास्या यौवने रागभाक्प्रियः"  ।
अत्र रागपदे श्लेषः  ।
     ************* टीका *************
     #<विज्ञप्रियः>#

      सहाधरेति  ।
     अत्र तृतीयान्तपदार्थेऽधरदले प्रथमान्तपदार्थे प्रिये च रागवानितिपदं अभेदेन स्वार्थबोधकम्; अधरदलमपि रागवदिति प्रतीतेः  ।
     रागपदार्थयोरभेदाध्यासरूपातिशयोक्तिश्च मूलं  ।
     #<लोचना>#

     (लो, औ) अन्यथाश्लेषभित्तिका  ।
     रागो लौहित्यम्, अनुरागश्च  ।
     श्लेषां व्द्यर्थता  ।
     उपमानोपमेयभावोऽत्र वैवक्षिकः  ।
     द्वयोः प्रकृत्वात् ।
     प्रकृतत्वं च द्वयोः प्रज्ञाविशेषत्वात् ।
     अत्र तृतीयान्तनिर्दिष्टस्य गुणभावेनोपमानविवक्षा  ।
     किञ्चात्रोदाहरणे अभेदाध्यवसायोऽपि कार्य्यकारणैककालीनतासंपृक्तः अधरदलस्य रागभजनानन्तरमेव प्रियस्य रगदर्शनात्; तेनात्रातिशयोक्तिद्वयमप्यवास्थितं, सम्बन्धिभेदादाश्रयभेदाद् ।
     यदुक्तं राघवानन्दैः--"एकोऽपि धर्म आरोपमाश्रित्य सहार्थबलादन्यधर्मण्यपि सम्बद्धश्चेत्तदा सहोक्तिरिति, तदसङ्गतं  ।
     अस्यातिशयोक्तिमूलत्वस्य तैरपि स्वयमुपगमात् ।
     अध्यवसायमूलायामतिशयोक्तौ पृथग्बीजस्यारोपस्यासम्भवः  ।
     तदाहुश्चण्डीदासप्रभृतयः---अनिगीर्णस्य विषयस्यान्यतादात्म्यप्रतीतिरारोपः  ।
     निगीर्णस्य त्वध्यवसाय इति  ।
     अलङ्कारसर्वस्वकृताऽरोपे रूपकादिरध्यवसाये चोत्प्रेक्षादिरेवेति विवेकः कृतः  ।
     ********** टीका संपूर्ण **********
"सह कुमुदकदम्बैः कालमुल्लासयन्तः सह घनतिमिरौघैर्धैर्यमुत्सारयन्तः  ।
सह सरसिजषण्डैः स्वान्तमामीलयन्तः प्रतिदिशममृतांशोरंशवः सञ्चरन्ति"  । ।
इदं मम  ।
अत्रोल्लासादीनां संबन्धिभेदादेव भेदः, न तु श्लिष्टतया  ।
     ************* टीका *************
     #<विज्ञप्रियः>#

     (वि, ख) श्लेषं विना त्वाह---सह कुमदेति  ।
     अमृतांशोरंशवः प्रतिदिशं सञ्चरन्ति  ।
     अंशूनां विशेषणान्याह---सह कुमुदेति  ।
     कदम्बः षण्डः, समूहः  ।
     आमीलयन्तः सङ्कोचयन्तः  ।
     स्वान्तस्य विषयान्तराद्व्यावर्त्तनमेव सङ्कोचः  ।
     अत्रेति  ।
     भेद इत्यनन्तरमभेदस्याध्यवसाय इति पूरणीयं  ।
     तथा च सोऽध्यवसायो नतु श्लिष्टतयेत्यन्वयः  ।
     ********** टीका संपूर्ण **********
"सममेव नराधिपेन सा गुरुसंमोहविलुप्तचेतना  ।
अगमत्सह तैलबिन्दुना ननु दीपार्चिरिव क्षितेस्तलम्"  । ।
     ************* टीका *************
     #<विज्ञप्रियः>#

     (वि, ग) कार्यकारणपौर्वापर्यविपर्ययरूपातिशयोक्तिमूलिकामाह---सममेवेति  ।
     गुरुसम्मोहविलुप्तचेतना सा इन्दुमती नराधिपेन अजेन सममेव क्षितेस्तलं पृष्ठं अगमत् ।
     तनुतैलबिन्दुना सह दीपार्चिरिवेत्यर्थः  ।
     अत्र नराधिपोऽपि क्षितेस्तलमगमदिति सहार्थस्य समं पदबलाद्बोध्यं  ।
     इन्दुमतीपातः कारणं नराधिपपातः कार्य्यं, तयोः समकालत्वकथनरूपः पौर्वापर्यविपर्ययः  ।
     ********** टीका संपूर्ण **********
इयं च मालयापि संभवति  ।
यथोदाहृते "सह कुमुदकदम्बैः--" इत्यादौ  ।
"लक्ष्मणेन समं रामः काननं गहनं ययौ"  ।
इत्यादौ चातिशयोक्तिमूलाभावान्नायमलङ्कारः  ।
25. Visvesvara Kavicandra: Camatkaracandrika (1400)

#<कारकाणां समावेशः सहान्यैर्यत्क्रियादिभिः  ।
सा सहोक्तिरसादृश्यात्साहश्याच्च द्विधा भवेत् । । ८.४६  । ।>#

असादृश्यवती यथा
साकं त्वत्कीर्तिविस्तारैः श्रीसिङ्गधरणीपते  ।
दिगन्तराणि धावन्ति सामन्तनृपपङ्क्तयः  । । ८.*८०  । ।
अत्र शत्रुलक्षकत्वपदार्थो विसदृशैः नायक कीर्तिविस्तारैः कथिता प्रतीतसादृश्यैः सह देशान्तरधावनक्रियायां समाविष्ट इति सेयं तथोक्ता  ।
सादृश्यवती यथा
क्षोणीभृत्कटकोपरोधनपटुः व्यापारभव्योदया- माशापूरण कारणश्रियमिव प्राप्नोति कीर्तिश्रियं  ।
श्रीसिङ्गक्षितिपालमण्डनमणे रेचर्लवंशाग्रणी- रानन्दाननुसन्दधाति विदुषां द्रव्यैः स्वकाव्यैरिव  । । ८.*८१  । ।
अत्र शब्दशक्त्याभिधीयमानसमानधर्मयोः लक्ष्मीकीर्त्योः सादृश्यप्रतीयमानस्पृहणीयत्वादिना धर्मयोः द्रव्यकाव्यायोश्व सादृस्यमिवेन द्योत्यते  ।
सहार्थश्व वाक्यार्थसामर्थ्यन लभ्यते  ।
न चात्रोपमानशह्का कार्या  ।
उपमायामुपमेयस्यैव क्रियासमावेशः  ।
उपमानस्योपमेयमुखेन साक्षात् ।
इह तु द्वयोस्समप्राधान्येन कर्मकरणभावादिविवक्षायां प्राप्त्यानन्दा नुसंधानादिक्रियासमावेश इति श्लेषोद्भावितोपमानछाया इतीयं सादृश्यवती समासोक्तिः  ।
एवं विविक्तादि भेदेन कर्त्रादीनां प्रायोपमानानां भेदास्स्वयमुपगन्तव्याः  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)
29. Vamana: Kavyalamkarasutra, with Vrtti (1400-1500)

#<वस्तुद्वयक्रिययोस्तुल्यकालयोरेकपदाभिधानं सहोक्तिः  । । ४,३.२८  । ।>#

वस्तुद्वस्य क्रिययोस्तुल्यकालयोरेकेन पदेनाभिधानं सहार्थशब्दसामर्थ्यात्सहोक्तिः  । यथा ----
     %<अस्तं भास्वान्प्रयातः सह रिपुभिरयं संह्रियन्तां बलानि  ।
     अत्रार्थयोर्न्यूनत्वविशिष्टत्वे न स्त इति नेयं तुल्ययोगितेति  । ।>%

 । ।२८ । ।
30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

२१ सहोक्त्यलङ्कारः
सहोक्तिः सहभावश्चेद्भासते जनरञ्जनः।
दिगन्तमगमत्तस्य कीर्तिः प्रत्यर्थिभिः सह॥५८॥
यथा वा -
छाया संश्रयते तलम विटपिनां श्रान्तेव पान्थैः समं 
मूलं याति सरोजलस्य जडता ग्लानेव मीनैः सह।
आचामत्यहिमांशुदीधितिरपस्तप्तेव लोकैः समं 
निद्रागर्भगृहं सह प्रविशति क्लान्तेव कान्ताजनैः॥
'जनरञ्जन' इत्युक्ते 'अनेन सार्धं विहराम्बुराशेः' (रघु० ६।५७) इत्यादौ न सहोक्तिरलङ्कारः
33. Kavi Karnapura: Alankarakaustubha (around 1550)

34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

